REPUBLIKA E KOSOVES / REPUBLIKA KOSOVA

K.DH.SH.11.nr.1660/23

GJYKATA KOMERCIALE E KOSOVES - Dhoma e Shkalles se Dyt&, me gjyqtarin
Faton Bajrami, ne ¢éshtjen juridike pérmbarimore té kreditorit Ministria e Financave, Punéve dhe
Transfereve — Inspektorati i Punés, me seli ne Prizren, ndaj debitorit Kompania Kosovare per
Distribuim dhe Furnizim me Energji Elektrike Sh.a me NUI: 810799364 me seli né Prishting,
me bazé juridike pérmbarimore, duke vendosur lidhur me ankesén e debitorit, e paragitur kundér
aktvendimit t& Gjykatés Komerciale té Kosovés-Dhomat e Shkallés sé Paré - Departamenti pér
Céshtje Ekonomike, KPPP.nr.614/23 té datés 26.09.2023, me datén 01.03.2024, mori kété:

AKTVENDIM

REFUZOHET e pabazuar ankesa e debitorit Kompania Kosovare pér Distribuim dhe
Furnizim me Energji Elektrike Sh.a, me seli né Prishtiné, ndérsa aktvendimi i Gjykatés Komerciale
té Kosovés-Dhomat e Shkallés sé Paré-Departamenti pér Céshtje Ekonomike, KPPP.nr.614/23 té
datés 29.01.2023, VERTETOHET.

Arsyetim

Gjykata Komerciale e Kosovés - Dhomat e Shkallés sé Paré-Departamenti pér Céshtje
Ekonomike, me aktvendimin e ankimuar KPPP.nr.614/23 té datés 29.01.2023, e ka refuzuar si té
pabazuar prapésimin e debitorit Kompania Kosovare pér Distribuim dhe Furnizim me Energji
Elektrike Sh.a, i paraqitur kundér urdhrit pér lejimin e pérmbarimit P.nr.87/23 te datés 16.03.2023,
té Pérmbaruesit Privat Enis Hoxha, pér territorin e Gjykatés Themelore né Prizren.

Kundér kétij aktvendimi, né afatin ligjor ka paragitur ankesé debitori, pér shkak te shkeljes
se dispozitave te procedurés pérmbarimore, konstatimit te gabuar dhe jo te ploté te gjendjes
faktike, dhe zbatimit te gabuar te se drejtés materiale, me propozim qé gjykata e shkalles se dyté
ta aprovoj ankesén si te bazuar, aktvendimin e shkalles se paré ta ndryshoj ashtu ge urdhri
pérmbarimor te shfugizohet ne térési ose aktvendimi i ankimuar te anulohet dhe ¢éshtja te kthehet
ne shkalle te paré ne rivendosje .

Dhoma e Shkalles se Dyté e Gjykatés Komerciale, i shqyrtoi shkresat e 1éndés, aktvendimin
e atakuar, pretendimet ankimore dhe pas vlerésimit té tyre né kuptim té dispozités sé nenit 208 té

Ligjit pér Procedurén Kontestimore (LPK) e lidhur me nenin 17 té Ligjit pér Procedurén
Pérmbarimore (LPP), gjeti se:

- Ankesa e debitorit éshté e pabazuar.

Nga shkresat e 1éndés rrjedh se kreditori me datén 16.03.2023 ka paragitur propozim pér
pérmbarim ndaj debitorit, né bazé té dokumentit pérmbarimor - Vendimit nr.145/2022 i datés
18.05.2022, i léshuar nga Inspektorati i Punés.

Pérmbaruesi privat Enis Hoxha pér territorin e Gjykatés Themelore né Prizren, sipas
propozimit te kreditorit, me urdhrin pérmbarimor P.nr.87/23 te datés 16.03.2023, ka lejuar
pérmbarimin, me té cilén detyrohet debitori ge ne emér te masés ndéshkimore - gjobés, t’ia paguaj
kreditorit shumen prej 3000 euro, si dhe shpenzimet e procedurés pérmbarimore.

Kundér urdhrit pérmbarimor debitori ka paragitur prapésim brenda afatit ligjor, duke
theksuar se ka kundérshtuar dokumentin pérmbarimor, si te kundérligjshém, te bazuar dhe mbi
bazén e kétij dokumenti nuk mund te lejohet pérfundimi i procedurés pérmbarimore.

Ndaj prapésimit te debitorit kreditori ka parashtruar pérgjigje né prapésim, duke e
kundérshtuar ne térési prapésimin dhe duke i propozuar gjykatés ge te mbetet ne fuqi urdhri
pérmbarimor.

Gjykata Komerciale e Kosovés-Dhomat e Shkallés sé Paré-Departamenti pér Céshtje
Ekonomike, pas vlerésimit té prapésimit ka nxjerré aktvendimin KPPP.nr.614/23 té datés
29.01.2023, me té cilin e ka refuzuar si té pabazuar prapésimin e debitorit dhe ka Iéné ne fuqi
urdhrin pérmbarimor, duke vendosur mé decidivisht si né dispozitiv té aktvendimit té atakuar. Né
arsyetim té aktvendimit té atakuar ka theksuar se nr.145/2022 i datés 18.05.2022, i léshuar nga
Inspektorati i Punés, éshté nxjerré né proceduré té rregullt administrative nga organi pérkatés éshté
I pérshtatshém pér ekzekutim dhe pérmban vulén e plotfugishmérisé dhe ekzekutueshmérisé .

Nisur nga kjo gjendje e ¢éshtjes, Gjykata Komerciale — Dhoma e shkalles se dyté, vieréson
se gjykata e shkallés sé paré i ka zbatuar drejté dispozitat e Ligjit té Procedurés Pérmbarimore kur
ka refuzuar prapésimin e debitorit té paraqitur kundér urdhrit té pérmbaruesit privat, me té cilin
éshté caktuar pérmbarimi i propozuar nga kreditori. Kjo gjykaté vleréson se nr.145/2022 i datés
18.05.2022, i léshuar nga Inspektorati i Punés, éshté dokument pérmbarues dhe i pérshtatshém pér
pérmbarim, pér faktin se me nenin 22 paragrafi 1 pika 1.2 té LPP-sé&, pércaktohetse: “ Dokument
pérmbarues éshté edhe vendimi pérmbarues i dhéné né proceduré administrative dhe aktpajtimi
(me tej: ujdia)” dhe pérbéné bazén juridike pér caktimin e pérmbarimit sipas nenit 21, duke i
plotésuar kushtet nga neni 24 paragraf 3 sepse, po ashtu éshté ne pajtim edhe me nenin 27 paragraf
1te LPP i cili pércakton se: “Dokumenti pérmbarimor éshté i pérshtatshém pér pérmbarim né
gofté se né té éshté treguar kreditori dhe debitori, si dhe objekti, mjetet, shuma dhe koha e

pérmbushjes sé detyrimit ~', ndérsa njé dokument pérmbarimor pér té shérbyer si titull pérmbarues
patjetér duhet té& pérmbaj elementet e pércaktuara me nenin 27 paragrafi 1, té cilat e béjné si
dokument té pérshtatshém pérmbarimor. N& bazé té kétij neni del se kushtet né fjalé duhet té
plotésohen né ményré kumulative dhe se mungesa e vetém njérit prej kétyre kushteve, e béné
dokumentin pérkatés pérmbarimor té papérshtatshém pér pérmbarim. Me shikim né shkresat e
Iéndés konstatohet se nr.145/2022 i datés 18.05.2022, i l&shuar nga Inspektorati i Punés éshté
dokument i pérmbarueshém dhe i cili vendim éshté i plotfugishém dhe éshté i ekzekutueshém
nga data 17.01.2023 , ashtu ge si i tillé éshté i vlefshém juridikisht dhe i pérshtatshém pér
pérmbarim, pasi qé i njéjti i plotéson té gjitha kushtet ligjore, ku né té éshté treguar kreditori dhe
debitori, éshté pércaktuar sakté lartésia e detyrimit té debitorit, objekti, lloji, véllimi dhe koha e
pérmbushjes sé detyrimit nga ana e debitorit.

Gjykata e shkalles se dyté ka vlerésuar edhe nenin 36 paragraf 1 té LPP - sé, ku pércakton
se ““ 8¢ bashku me propozimin pér pérmbarim, organit pérmbarues i dorézohet edhe dokumenti
pérmbarues origjinal apo kopje e vértetuar, me klauzolén e pérmbarueshmérisé pér
pérmbarueshméri ”, ndérsa né paragrafin 2, t€ po kétij neni pércaktohet se “ Vértetimin pér
pérmbarueshméri e jep Gjykata, respektivisht organi shtetéror qé ka vendosur pér kérkesén né
procedurén e shkallés sé paré ~. Né rastin konkret kemi té b&jmé me vendim administrativ té
formés sé preré, i njéjti éshté origjinal dhe si i tillé i plotéson kushtet pér pérmbarim. Arsye kéto
nga te cilat edhe kjo gjykaté vleréson se pretendimet e debitorit jané te paargumentuara dhe si te
tilla mbeten vetém ne natyrén deklarative , te pambéshtetura ne prova ashtu si¢ parasheh neni 69
par.4 i LPP, me ¢ka nuk jané plotésuar as kushtet ligjore nga neni 71 te LPP.

Pérndryshe, né procedurén pérmbarimore béhet realizimi direkt i mbrojtjes juridike té
konstatuar né dokumentin pérmbarimor i cili pérmban aktin juridik me té cilin vértetohet ekzistimi
i kérkesés dhe se nga ky dokument rrjedh e drejta e organit pérmbarues qé sipas propozimit té
kreditorit té caktoj dhe zbatoj pérmbarimin.

Kompetenca e Dhomés se Shkalles se Dyté pér té vendosur nga ana e gjyqtarit individual
bazohet né dispozitén e nenit 3 paragrafi 2 t€ LPP-s&, me té cilén éshté paraparé se né shkallén e
dyté vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 208 dhe 209 paragrafi 1
pika (b) té LPK lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES,
Dhoma e Shkalles se Dyté
K.DH.SH.II nr.1660/23, me daté 01.03.2024

Gjyqtari
Faton Bajrami



